
21. marts 2016

Inatsisartut Suleriaasianni § 37 naapertorlugu Naalakkersuisunut apeqqut imaattog matumuuna
sagqummiuppara:

Naalakkersuisunut aallaasit pillugit apeqqut:

1. Kalaallit Nunaanni aallaasit pillugit inatsit Naalakkersuisut sukatissamaarpaat taamaasilluni
malittarisassat makku ilanngunneqarsinnaalersillugit:
- Aallaasit tamarmik nalunaarsorneqassapput

- Aallaasit saverutillu paarnaarunneqassapput aamma immikkut

2. Naalakkersuisut Kalaallit Nunaanni aallaasit pillugit inatsimmut atatillugu allanik iliuuseqassamaarpat
siunertaralugu tamatta ulluinnarni toqqissisimanerulernissarput?
(Inatsisartunut ilaasortaq Justus Hansen, Demokraatit)

Tunngavilersuut:

2010-mi Inatsisartunut siunnersuuteqgarpunga (UPA2010/45) siunertaralugu aallaasit pillugit inatsisip
sukaterneqarnissaa. llaatigut siunnersuutigaara aallaasit tamarmik nalunaarsorneqassasut aallaasillu
toqgornegartarnissaannut malittarisassiortogassasog. Siunnersuutinni taamani tigussaasumik ima
allappunga:

“Aallaaseqarneq ileqqutsinnut kulturitsinnullu ilaavoq. Siulivut piniariarniarunik taamaasillutillu ilaquttatik
pilersorniarunikkit, allaaseq pinngitsoorsinnaanikuunngilaat. Uani siunnersuummi siunertarinngilarput
aallaasitaartarnissap ajornarnerulersinnissaa, kisianni kissaatigaarput inuiaqatigiit inunnut
aalajangersimasunut aallaasitaarusuttunut itigartitsisalersinnaanissaat. Assersuutigalugu
pineqarsinnaapput inuit allaasersorlutik inunnut ulorinartorsiortitsillutik pinerlussimasut.

Tamannali angussagutsigu paaseqqissaartariaqgarparput kikkut allaaseqarnersut aamma qanogq ittunik
aallaaseqarnersut. Taamaattumik pissusissamissoortutut isigaarput malittarisassaliornissagq,
qularnaarumallugu aallaasit nalunaarsorneqartalernissaat, ilisimalerlugu aallaasit ataasiakkaat kikkunnit
pigineqarnersut. Peqataanik kissaatigaarput aallaaseq ganoq toqgqorneqartalernissaannut aamma
malittarisassaliortoqgassasoq. lluaqutaanngilaqg aallaasit illersorneqarsinnaanngitsumut
toggorneqarsimappata.

Demokraatini isumaqgarpugut minnerpaamik piumasaqaatigineqartariaqartoq aallaasip savequtaata
allaasillu immikkut togqorneqartarnissaat, allaat tillinneqassagaluarpat seqqorsinnaaqqunagu. Aallaat
savequtaatalu skavimmut, matusartumut assigisaannulluunniit paarnaarunneqartassapput.”

Uanga Demokraatillu suli taama isumaqarpugut aamma isumaqarpugut ullumikkut suli pisariagartoq -
minnerunngitsumik aallartoornerit kingunerannik ukiut tamaasa inuiagatigiinni pisartut eqqarsaatigalugit.

Maluginiarpara Kalaallit Nunaanni politiit ogallinneq assigupajaartoq aallartikkaat (Takuuk ilaatigut
www.knr.gl -mi allaaserisaq "Politiit kissaatigaat sakkuusiviit paarnaaqqaarnissaat politikerit
ogallisigissagaat". Ogallinneq taanna soorunami peqgogaara.

Apeqqutit akeqgquneqarput ullut suliffiit naliginnaasut qulit iluanni.



